
Terlebih dahulu saya memanjatkan kesyukuran kehadrat Allah S.W.T kerana dengan 
izin dan limpah kurniaNya dapat saya memberi sapatah dua kata dalam Buku Konvokesyen 

, Ke-5 Politeknik Mukah Sarawak ini. Saya ingin mengucapkan setinggi-tinggi syabas dan 
tahniah kepada kumpulan graduan Politeknik Mukah Sarawak kerana telah berjaya 
menamatkan pengajian dengan cemerlang. 

Saya juga merakamkan penghargaan dan terima kasih kepada Jabatan Pengajian 
Politeknik, Kementerian Pengajian Tinggi Malaysia atas kerjasama dan sokongan di dalam 
pengurusan dan pembangunan Politeknik Mukah Sarawak selama lebih 7 tahun . 
beroperasi. Ucapan tahniah dan penghargaan juga ingin saya ucapkan kepada pihak 
urusetia Majlis Konvokesyen ke-5 yang telah mencurahkan tenaga dan komitmen dalam 
mengelola majlis penganugerahan sijil dan diploma kepada para graduan. 

Sebagai salah sebuah pusat pengajian yang menyertai konsortium 'Li-SCORE', Politeknik 
Mukah berperanan menghasilkan sumber manusia yang berkualiti dalam pembangunan Koridor 
Tenaga Diperbaharui Sarawak (SCORE]. Oleh itu, modal insan yang dilahirkan pada hari ini 
turut memainkan peranan dalam mendukung aspirasi negeri, ke arah meningkatkan ekonomi 
ke aras yang lebih tinggi melalui gelombang pembangunan dalam dekad yang mendatang. 
Adalah sentiasa menjadi harapan saya, agar generasi muda kini lahir dengan kualiti pendidikan 
yang tinggi dengan kapasiti yang lebih baik untuk memberi sumbangan kepada Negara dan 
masyarakat sekaligus berkeupayaan mencapai kehidupan yang lebih sejahtera. 

Y.A.B. PEHIN SRI HAJI ABDUL TAIB MAHMUD 






























































































































